
葉太友爆料：BNO「5+1」謀為港製麻煩

余若薇賤沽豪宅 鄭宇碩定居澳洲
政界：攬炒派接連賣樓離港非巧合 執法機構應關注

促 查 教 協 涉 僭 建

再有攬炒派沽售物業。據

媒體報道，由公民黨前黨魁

余若薇擔任董事的公司賣

樓，將西半山豪宅連車位以

約3,600萬元售出，較前年

售出的同層單位低15%。另

外，前「民主動力」及「真

普選聯盟」召集人鄭宇碩亦

被揭已於月前離港赴澳洲居

住。對於攬炒派核心人物接

連賣樓、離港，多名立法會

議員昨日接受香港文匯報訪

問時表示，攬炒派分子無論

是否官司纏身，均賣樓套

現，有關舉動絕非巧合，執

法機構應多留意有關情況。

●香港文匯報記者 鄭治祖

近期攬炒派賣樓離港情況

2020年
12月

2021年
1月

資料來源︰香港文匯報資料庫
整理︰香港文匯報記者 鄭治祖

●民主黨前成員許智峯聲稱赴丹麥參與氣候
變化會議，最終棄保潛逃到英國倫敦

●黃之鋒父親黃偉明以低於市價約一成的
980萬元出售鴨脷洲海怡半島單位，並與
妻兒離港遠赴澳洲

●「35+初選」搞手之一的區諾軒以低於市
價約5%的710萬元，賤賣將軍澳裕明苑
裕榮閣單位

●民主黨九龍城區議員黃國桐以1,600萬元
放售其位於太古城頂層連天台單位，但被
報道後近日又傳收回不賣

●「民主動力」前召集人鄭宇碩離港移居澳
洲

●工黨副主席李卓人以低於市價約一成的
1,000萬元賣出美孚新邨1期的自住物業

●民主黨立法會前議員林卓廷以1,268萬元
賤賣翠湖花園千呎三房單位連車位

●公民黨前黨魁余若薇等人以公司名義持有
的西半山豪宅，以較兩年前同層平15%的
3,600萬元沽出

據傳媒報道，位於西半山干德道康
苑低層C室，上月連車位以約

3,600萬元轉手，呎價約17,761元，單
位原業主以公司名義登記，由ALBA-
CORE LIMITED持有，公司董事包括
余若薇及其家人，物業於1988年以約
230萬元購入，持貨至今近33年。

3600萬急沽 蝕讓約15%
報道又指，單位於去年中開始放

售，當時叫價4,200萬元。對比前年同
層單位以約2.1萬元呎價出售，是次該

單位售價低了約15%。
另外，攬炒派頭面人物之一的鄭宇

碩亦被揭發已於月前離港赴澳洲居
住。去年12月28日，他曾在網台「花
生台」節目「壹殼花生」中，承認自
己身處澳洲，又謂自己可以透過當地
朋友，與當地國會議員和政黨接觸云
云。

陳恒鑌質疑余賣樓「有古怪」
民建聯立法會議員陳恒鑌表示，

「阿婆走得快，肯定有古怪」，余若

薇一方面擔任壹傳媒創辦人黎智英被
控組織和參與非法集會案件的代表律
師，但同時間密謀後路，更令人質疑
背後是否有不可告人之事，冀執法機
構密切關注。

馬逢國批攬炒派自掘墳墓
立法會體育、演藝、文化及出版界

議員馬逢國批評，攬炒派代表人物當
日不理會國家的整體利益，以及香港
回歸祖國的事實，先後與不同外國勢
力同夥，斷送香港人辛苦建下來的繁

榮安定，完全是自掘墳墓的行為，現
已到結賬的日子，應為自己所做一切
負責。

陸頌雄促關注攬炒派「着草」
工聯會立法會議員陸頌雄表示，一

般而言，急於變賣物業套現，若非生
意失敗就是心虛「走佬」，對於近期
接連有多名攬炒派核心人物匆匆賣
樓，舉動耐人尋味。他認為，執法部
門應多加注意，慎防攬炒派以千奇百
怪的理由潛逃，逃避刑責。

香港文匯報訊（記者 杜思文）英國日
前公然違反承諾，推出所謂BNO「5+
1」入籍政策。保安局前局長、新民黨主
席葉劉淑儀昨日在facebook分享了一名
英國老友的「金石良言」，認為該計劃
不是好安排，英國政府根本純粹為香港
製造麻煩，並且傷害那些以為由此途徑
移居英國便會獲益的香港人。
葉劉淑儀在帖中說，英國推出BNO持
有人通過「5+1」獲得居英權的途徑後，
她隨即收到一名正宗英國本土公民朋友
的電郵，分享其對此計劃的觀點。
她的朋友認為英國政府不應該提供相
關方案讓港人獲得英國公民身份，此舉
純粹是政治干預及為香港製造麻煩，對
那些想利用此途徑移居英國的香港人，
亦不是一個好安排。

朋友又指，現時英國狀況是「超級經
濟衰退（mega recession）」、失業率急
升，英國政府很難照顧透過此途徑移居
英國的三十多萬香港人，而他們赴英
後，亦沒有什麼工作適合他們。如果他
們在英國居住數年而沒有一份薪酬較高
的工作及特殊技能，他們隨時會被「踢
走」。現時英國為BNO持有人提供的方
案，就是他們只需帶上足夠6個月的生活
費便可獲准入境，相信有意移居當地的
港人可籌集6個月生活費或帶上數百萬元
資產赴英，但假如他們居住當地數年卻
沒有穩定收入及特殊技能，隨時會「坐
食山崩」，最後英國政府也可以根據入
境規例將這批人「踢走」。
這位朋友認為，英國政府根本就是為

香港製造麻煩，並且傷害那些以為由此

途徑移民英國便會獲益的香港人，「究
竟有沒有人告知這些有意赴英的港人，
只是被英國利用作為政治籌碼呢？」

「獨人」中出羊子斥羅冠聰「走佬抗爭」謬論
攬炒派成日都跌落地
揦返拃沙，着咗草都要
講到自己仲「抗爭」
緊，咁咪俾人寸到無地
自容囉。已經「走佬」
英國好耐嘅前「香港眾

志」主席羅冠聰，日前就喺facebook發
文講BNO「5+1」移民政策，佢仲話移
民去英國嘅港人，要通過自己嘅努力令
英國社會接受自己嘅「價值」，最終目
標係為香港攞返「民主」，減少留喺香
港「手足」嘅「痛苦」喎。咁奇幻迂迴
嘅情節，就引嚟「港獨」分子睇唔過
眼，鬧爆佢貪生怕死同荒謬嘞。

羅冠聰𠵱家喺倫敦尋求 「庇護」，佢
已因為涉嫌違反香港國安法被通緝。日
前就喺fb發咗篇千字文，畀有意移民英
國嘅港人做「思想準備」。佢喺文中
話，移民嘅目的係要累積足夠嘅影響
力，令香港「重拾自由」，得到允諾嘅
「民主」，減輕仍然身處香港「手足」
嘅痛苦，最終等啲「流亡」海外嘅「手
足」可以重回舊地、「政治犯」重獲自
由，享受應得的政治權利。
「港獨」分子中出羊子就直接喺評論

度，鬧爆羅冠聰顛倒因果。佢話：「你
哋幾個夾帶私逃，貪生怕死，就同香港
嘅『黃色』醫護人員一樣，聲稱『罷工

抗疫』一樣咁荒謬，如果罷工可以對抗
病情，逃亡可以革命，咁樣我相信你食
屎都可以痾（屙）飯啦。」

網民譏羅「眾籌去旅行」
網民「Maggie Chan」亦鬧爆羅冠聰，

如果「好×中意香港」點會「飛走」，
又譏佢「眾籌去旅行」，叫佢「離開之
後就唔好再講香港的政治了，唔關你
事」。
「Johnson Cool」就留言寸羅冠聰所謂

嘅「國際線」︰「聰仔堅守咗乜嘢國際
戰線？佢做咗乜？可唔可講幾個實例嚟
聽吓？」 ●香港文匯報記者 杜思文

●葉劉淑儀的英國老友直言有意通過
BNO赴英的港人被當做政治籌碼。

fb圖片

近排唔少大廈都
要做強制檢測，不
知所措嘅街坊，尤
其需要區議員嘅現
場支援。攬炒派中

西區區議員黃永志唔落區不特止，仲選
擇喺facebook發帖通知街坊某大廈列入
強制檢測，仲要連呢啲表面工夫都冇落
力去做，俾人發現佢個帖文配圖係網上
圖片，揶揄佢擺明喺度扮巡區。唔怪得
之啲市民都話𠵱 家啲區議員靠唔住，有
嘢都係搵建制派幫手穩陣啲。
黃永志早前喺fb發文，轉述特區政

府決定把星輝大廈列入強制檢測嘅消
息，不過眼利嘅民建聯立法會議員張
國鈞就發現，黃永志貼出嘅星輝大廈
圖片上面竟然有地產公司嘅水印。
身為區議員連落區都懶，求其上網
搵張圖就算，真係睇到人眼都凸埋。
唔怪得之張國鈞都忍唔住揶揄佢話：
「呢位議員一定係日理萬機或WFH
（居家工作），出咗事連張大廈圖都係
上網Cap落嚟扮巡咗區就算。」仲叫
大家「要幫手都係搵我哋民建聯」。
而民建聯中西區支部委員劉天正都

留言批評：「喂！專業啲得唔得，收
三萬幾蚊做議員，當區大廈確診，連
張大廈相都係上地產網度搵？」

網民批影相都懶要DQ
唔少網民都認為黃永志cap圖扮落

區嘅行為好Hea、好懶、好求其，
「MiRon CK」揶揄：「分分鐘段文
字都係copy and paste。」而「陳國
強」就話：「但往往在事發地點，要
揾（搵）他們行蹤就淒涼了，基本上

是大海撈針。」除咗批評佢之外，唔
少人都要求快啲DQ幫唔做嘢嘅攬炒
派，好似「Amy Layla」話：「呢D
（啲）攬炒派一定要DQ！連落街影
張相都懶。」「劉三好」就話：「根
本係Hea住做區議員嘅職責，dis-
qualified to him！」
疫情爆發至今，大家對一班攬炒派

區議員嘅劣行真係有目共睹。佢哋除
咗不停反對政府嘅抗疫措施、拖政府
後腿之餘，更加對香港市民不負責
任。好似觀塘區議員畢東尼就喺九龍
灣麗晶花園爆疫時，拋低居民去英國
「探親」、深水埗區議員李文浩就將
「藍絲與狗不得內進」嘅標語貼喺辦
事處門口，差別對待市民，𠵱 家黃永
志又Cap圖扮落區。區議會竟然淪落
成咁，不過，都只能怪班「黃絲」選
着啲咁低質嘅人去做議員囉。

●香港文匯報記者 倪思言

修例風波以嚟，「黃
絲」就宣稱要抵制港
鐵，除咗話要罷搭之
外，仲出盡陰招破壞港
鐵設施。不過「黃絲」
一向口講一套，身體卻

很誠實。好似有份參與攬炒派舉行「初
選」嘅中西區區議員何致宏，日前竟派港
鐵利是封，唔少網民就揶揄搞唔清楚佢究
竟乜立場，仲斥責佢「利」字當頭，打人
哋本做自己嘢呢。
何致宏早前喺facebook貼出港鐵嘅利是

封，仲留言話：「新春將至，現有MTR
利是封派發，歡迎前來領取，數量有限，
派完即止。」

張國鈞質疑何係乜嘢立場？
針對港鐵同時又幫佢派利是封，真係睇

到大家都搲晒頭，難怪立法會議員張國鈞
都問：「又要鬧人哋做『黨鐵』，點解轉
個頭又幫『黨鐵』派利是封，究竟係乜嘢
立場？」
網民就推測，利益當前，攬炒派梗係攞

咗着數先算啦。好似「Kam Kam」就
話：「利益當（前）先係『黃屍（絲）』
一向作風。」「Siu Cheung So」就話：
「因不用成本，利用MTR利是封當作自

己打本為街坊做事。」「Winnie Tam」
就批評：「唔駛（使）本派俾街坊仲有
credit 拎 ， cheap 到 痺 （ 痹 ） 。 」
「Cheung Sky」更加笑佢哋：「自己無野
（嘢）派，派對家既（嘅），自己唔想
做，俾（畀）對家做。」攬炒派區議員畀
市民留低咁嘅印象，真係要得閒好好反思
吓嚕。 ●香港文匯報記者 倪思言

「跪低」派港鐵利是封 網民譏攬炒派攞着數
��
��

●張國鈞喺fb質疑攬炒派區議員竟派港鐵
利是封，到底係乜嘢立場。張國鈞fb截圖

香港文匯報訊（記者 蕭景源）去年
11月「D100」網台主持傑斯與妻子及
女助理涉觸犯香港國安法被捕一案再
有新進展。消息指，警方國家安全處
經深入調查，發現涉案款項疑曾流經
數個銀行賬戶；直至上月29日，拘捕
三名涉案銀行賬戶持有人，三人涉嫌
「以金錢或者其他財物資助他人分裂
國家」及「處理已知道或相信為代表
從可公訴罪行的得益的財產」（俗稱
「洗黑錢」）罪名。
被捕兩男一女，年齡介乎28歲至58

歲，經調查獲暫准保釋候查，須於5
月上旬向警方報到。案件仍在調查
中，不排除有更多人被捕。
消息指，網台「D100」節目主持人
傑斯（真名尹耀昇，52歲），去年2
月發起的所謂「千個爸媽，台灣助
學」籌款計劃；據當時他在網上「不
上頻道」中宣稱，該計劃是支援逃往
台灣的黑暴分子，主要資助他們的學
費、生活費、醫療費等，以及協助他

們找寄宿家庭，短期目標是讓他們成
功在台灣讀書，長遠目標是協助他們
投入當地就業市場以至長期居留。香
港國安法生效後，去年8月傑斯在網
上宣布更改捐款模式，聲稱會刪除以
往捐款記錄，並停止以往要填表格的
捐款方式，改為「打賞」模式，捐款人
只需把收據拍下，其後會刪除記錄。
傑斯高調宣揚的「助養黑魔」計

劃，引起香港警方國安處的注意。國
安處人員經深入調查，發現有人用私
人銀行處理有關款項，1,400 萬元中
有一半被用來資助「台獨」組織和逃
台黑暴，而另一半約700萬元則懷疑
被人用作投資股票自肥， 涉嫌違反
香港國安法的「以金錢或者其他財物
資助他人分裂國家」及「洗黑錢」罪
名。
去年11月21日清晨，警方國安處人
員於北角拘捕涉嫌干犯上述罪行的傑
斯夫婦及傑斯的女助理，經調查暫准
保釋候查。

網台「傑斯」案 三人涉洗黑錢落網

攬炒派的教協自稱是「教育專業團
體」，被質疑其身不正，近期爆出其
旺角及銅鑼灣中心涉嫌僭建的醜聞。
昨日有市民自發到屋宇署總部遞交請
願信，要求政府查明教協有否違
規，保障市民生命安全。

●香港文匯報記者 余韻

●張國鈞批評黃永志上網Cap圖扮
巡疫區。 張國鈞fb截圖

▲▶余若薇(圓
圖)擔任董事的
公司，把西半
山豪宅康苑單
位連車位，以
約3,600萬元
售出。

網上圖片

●鄭宇碩被揭發已於月前離港
赴澳洲居住。 資料圖片


